
Përmbledhje e shkurtër rreth Projktligjit për përgjegjësinë disiplinore të gjyqtarëve  dhe prokurorëve
Problemet kryesore të cilat i adreson Projektligjit për përgjegjësinë disiplinore të                                     gjyqtarëve  dhe prokurorëve

Ndonëse Kosova ka nje kornizë ligjore përkatëse, megjithatë zbrazëtirat  në legjislacionin aktual kanë ndikuar në mos efikasitetin e sistemit ligjor qe ndërlidhet me fushën e përgjegjësisë disiplinore të gjyqtarëve dhe prokurorëve.

Në mënyrë që të sigurohet që procedura disiplinore kundër gjyqtarëve dhe prokurorëve të jetë e pavarur, e paanshme dhe efikase, harmonizimi i legjislacionit aktual dhe avancimi krahas standardeve ndërkombëtare është çështje prioritare për Qeverinë, respektivisht për Ministrinë e Drejtësisë.
Kjo çështje ndërlidhet me “Qeverisja e mre dhe sundimii ligjit”, si njërin ndër prioritetet strategjike të Qeverisë për vitin 2017, ku ndër të tjera parashihet “vazhdimi i reformës ligjore më qëllim të krijimit të një sistemi prokurorial dhe sistemi gjyqësor të paanshëm dhe të pavarur.

Për të garantuar llogaridhënie, efikasitet dhe profesionalizëm në zhvillimin e procedurave disiplinore ndaj gjyqtarëve dhe prokurorëve, shqiptimin e  sanksioneve ndaj tyre duhet të  bazohemi në parimet e ligjshmërisë, respektimit të pavarësisë së sistemit gjyqësor dhe sistemit prokurorial,  transparencës dhe llogaridhënies.

Dokumentet zyrtare që autorizojnë përgatitjen e Projektligjit
Hartimi i Projektligjit për përgjegjësitë disiplinore të gjyqtarëve dhe prokurorëve është pjesë e Planit Vjetor të Punës së Qeverisë për vitin 2017, Pjesa e Ministrisë se Drejtësisë si dhe  ndërlidhet me Programi Kombëtar për Zbatimin e MSA-së, (Planin Kombëtar për Zbatimin e Marrëveshjes së Stabilizim-Asociimit për vitin 2017), në të cilën ceket Hartimi i Projetligjit për përgjegjësitë disiplinore të gjyqtarëve dhe prokurorëve.
Kjo çështje është prioritet meqenëse përkon me objektivat e Qeverisë, sundimin e ligjit dhe shtetin e së drejtës, si njërin ndër prioritetet strategjike të Qeverisë për vitin 2017, ku një nga sfidat më të mëdha për Kosovën është sektori i sundimit të ligjit me një numër çështjesh të përsëritura siç është pavarësia e sistemit gjyqësor, pavarësia e sistemit prokurorial, lufta kundër korrupsionit, llogaridhënja e gjykatësve dhe prokurorëve, etj. 

Për prioritetet e menjëhershme dhe afatmesme në këtë fushë, Kosova duhet të fokusohet në:  Hartimin e Projektligjit për përgjegjësitë disiplinore të  gjyqtarëve  dhe prokurorëve.
Prandaj, realizimi i veprimeve prioritare do të ndihmojë në zbatimin e MSA-së dhe në avancimin e Kosovës në rrugën e saj drejt integrimeve evropiane.

Nga aspekti procedural, Projektligji është hartuar sipas Rregullorës së Punës së Qeverisë.
Objektivat që synohet të arrihen me këtë Projektligj
Synimi i këtij Projektligji është përcaktimi i shkeljeve disiplinore, procedurave për fillimin e hetimeve për dyshimet për shkelje disiplinore të gjyqtarëve dhe prokurorëve, si dhe  procedurat disiplinore pranë Këshillit Gjyqësor të Kosovës dhe Këshillit Prokurorial të Kosovës, dhe mjetet juridike që lidhen me shkeljet disiplinore pranë Gjykatës Supreme.

Në pajtim me këtë Ligji, zhvillimi i procedurave disiplinore ndaj gjyqtarëve dhe prokurorëve, si dhe shqiptimi i sanksioneve ndaj tyre ndërmerren duke u bazuar në parimet e ligjshmërisë, respektimit të pavarësisë së gjyqësorit, gjykimit të drejtë, proporcionalitetit, transparencës, dhe llogaridhënies.

Projektligji përmban një listë të gjerë të rasteve që përbëjnë shkelje disiplinore për gjyqtarë dhe shkelje disiplinore për prokurorë si dhe veprimet që përbëjnë shkelje të rëndë të detyrave.

Për shkelje disiplinore, Këshillat përkatës mund t’u shqiptojnë gjyqtarëve dhe prokurorëve një ose më shumë nga sanksionet disiplinore që parashikohen në këtë ligj dhe të cilat me rastin e shqiptimit të sanksioneve duhet të marrin parasysh parimin e proporcionalitetit.

Projektligji përkufizon qartë se Autoriteti Kompetent nuk kërkon fillimin e hetimeve si dhe Këshilli nuk fillon hetimet ndaj një gjyqtari apo prokurori për shkelje disiplinore në qoftë se kanë kaluar pesë (5) vjet nga koha e kryerjes së shkeljes së supozuar disiplinore.

Si dhe asnjë afat i parashkrimit nuk zbatohet për shkeljet disiplinore të cilat në bazë të këtij Ligji mund të rezultojnë në një dënim për shkelje të rëndë disiplinore ose përbëjnë shkelje të qëllimshme të ligjit gjatë ushtrimit të detyrave zyrtare të një gjyqtari apo prokurori.

Në rastet kur shkelja e supozuar disiplinore përmban elemente të veprës penale, Autoriteti Kompetent sipas detyrës zyrtare ia referon çështjen Prokurorit të Shtetit si dhe e njofton Këshillin, Ministrinë e Drejtësisë, dhe Avokatin e Popullit.
Qëllimi i konsultimit

Në fazat e hershme të hartimit të Projektligjit, janë konsultuar edhe ministritë përkatëse, përfaqësuesit e prokurorisë, gjyqësorit, që kanë qenë pjesë e grupit punues, organizatat e shoqërisë civile si dhe partnerët e BE-së dhe ata ndërkombëtar.

Për rregullimin e fushës së lartpërmendur konsultimet kanë filluar më herët dhe si rezultat i konsultimeve ka dalë konkluzioni se është e nevojshme që kjo fushë të rregullohet me hartimin e Projektligji për përgjegjësitë disiplinore për gjyqtarë dhe prokurorë.
Konsultimet janë bërë konform Nenit 7 (3) të Rregullores së Punës së Qeverisë, deri më tani jemi konsultuar me ekspert të vendeve të ndryshme, të cilët kanë pasur dakordim qe te hartohet projektligji në fjalë.
Ministria e Drejtësisë është e përkushtuar që të krijoj hapësirë të nevojshme dhe të mjaftueshme për konsultim publik, gjithësesi në periudhë të ndryshme, varësisht prej fazës së procesit. Prandaj, Ministria e Drejtësisë në bashkëpunim me Këshillin Prokurorial të Kosovës, Këshillin Gjyqësor të Kosovës, shoqërinë civile, ekspertët do të siguroj që të ketë gjithëpërfshirje të akterëve relevant gjatë gjithë procesit.

Faza e konsultimit më publikun përmes metodave të ndryshme, përfshirë Platformën Elektronike për konsultimet publike dhe takime direkte me palë të interesit, do të përfshijë të gjitha institucionet dhe kategoritë e shoqërise qoftë ata me ndikim dhe/ose interes të lartë apo ata të cilët për shkak të karakteristikave që kanë mund të japin kontributin e tyre.
Në këtë drejtim kontributi pritet edhe nga ana e organizatave të shoqërisë civile të cilat janë të profilizuara në këtë fushë, ekspertë përkatës, dhe qytetarët në përgjithësi, organizatat ndërkombëtare në Kosovë dhe ekspertët të ndryshme të asistencës nga donatorët në institucionet e Republikës së Kosovës.  
Temat e konsultimit dhe shqyrtimi i opcioneve
Komentet dhe rekomandimet për Projektligjin për përgjegjësinë disiplinore të                                     gjyqtarëve  dhe prokurorë mund të jepen për secilën çështje të përfshirë në këtë Projektligj përmes Platformës Elektronike për konsultimet publike në pjesën ku ofrohen komentet e përgjithshme dhe specifike.  

Komentet dhe kontributet gjithashtu mund të paraqiten më poshtë në përmbledhjen e opcioneve të shqyrtuara të cilat mund të orientojnë palët e interesit dhe kanë për qëllim të lehtësojnë procesin e konsultimit dhe identifikimin e çështjeve më kryesore për t’u komentuar.  
	TEMAT E KONSULTIMIT 

Seksioni I: Të gjitha institucionet & shoqëria civile & publiku

	Temat e konsultimit
	Opcioni 1
	Opcioni 2
	Opcioni 3
	Ju lutem komentoni për secilin opcion të politikave, e sidomos opcionin 2. Ku i shihni përfitimet dhe të metat e secilit opcion?

	Tema 1: 

Rritja e efikasitet dhe llogaridhënja në sistemin Gjyqësor dhe sistemin Prokurorial

	
	
	
	

	Tema 2:

Organi kompetent që i adreson shkeljet disiplinore.
	
	
	
	

	Tema 3: 

Autoriteti kompetent që pranon ankesat ndaj gjyqtarëve dhe  ose prokurorëve.

	
	
	.

	

	Tema 4:

Trajtimi i afateve që nga paraqitja e ankesës deri te vendosja për ankesë.
	
	
	
	


Hapat që pasojnë procesi e konsultimit

Pas finalizimit të procesit të konsultimit publik të këtij Projektligji, planifikohet që kontributet e pranuara secila veç e veç të shqyrtohen në grupin punues. Si rezultat i punës së shqyrtimit të kontributeve dhe rekomandimeve të konsultimit do të hartohet drafti i përmirësuar final i Projektligjit. Ministria e Drejtësisë do të hartojë Raportin e Konsultimit i cili do të përfshijë informatat për procesin e konsultimit, palët e konsultuara, metodat e përdorura gjatë konsultimit dhe informata të detajuara për to, pjesmarrjen e publikut në proces të konsultimit dhe komentet e pranuara. 
Në raport gjithashtu do të ofrohen informata për secilin koment që është marrë parasysh, sqarimet dhe arsyetimi për secilin koment që nuk është marrë parasysh. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të Projektligjit.
Ku dhe si duhet t’i dërgoni kontributet tuaja me shkrim

Afati përfundimtar i dorëzimit të kontributit me shkrim në kuadër të procesit të konsultimit për Projektligjin për përgjegjësinë disiplinore të  gjyqtarëve  dhe prokurorëve bëhet përmes platformës ekektronike të konsultimeve publike ose në e-mail floriana.rugova@rks-gov.net  është deri me 20 Dhjetor2017 në orën 16:00. 

